
Abstract. This article is dedicated to analyzing the role of the still life genre in visual art and exploring its aesthetic
and artistic potential. It examines the works of artists who have contributed to this genre through a reconstructive
analysis approach. This method allows for a comprehensive study of artworks not only in terms of their external
form and subject matter but also by considering the historical context of their creation, the spirit of the era, the
individual artistic style of the painter, and the embedded aesthetic concept. The article provides a scholarly and
theoretical evaluation of still life works by Western artists such as Pieter Claesz, Jean-Baptiste-Siméon Chardin,
Frans Snyders, Igor Grabar, Pavel Kuznetsov, and Pyotr Konchalovsky. At the same time, it analyzes the works of
prominent Uzbek artists - including Chingiz Akhmarov, Rauf Tulyaganov, Akmal Nur, Javlon Umarbekov, Bahodir
Jalolov, and Bobur Ismoilov - who have contributed significantly to the still life genre. Their works are explored
for the interplay of national identity, aesthetic reflection, color harmony, and elements of modernity.

Annotatsiya. Mazkur maqola natyurmort janrining tasviriy san’atdagi o‘rni va uning estetik-badiiy
imkoniyatlarini tahlil qilishga bag‘ishlangan bo‘lib, rassomlarning ushbu yo‘nalishda yaratgan asarlari
rekonstruktiv tahlil asosida o‘rganiladi. Rekonstruktiv tahlil metodikasi orqali san’at asarlari faqat tashqi shakli
va mavzusi bilan emas, balki ularning yaratilish sharoiti, davr ruhiyati, individual rassomlik uslubi va estetik
g‘oyasi bilan birgalikda chuqur tahlil gilinadi. Maqolada G‘arb san’ati vakillari — Piter Klays, Jan Batist Sharden,
Frants Snyders, Igor Grabar, Pavel Kuznetsov, Pyotr Konchalovskiy kabi rassomlar natyurmortlariga ilmiy-nazariy
baho berilishi bilan birga, o‘zbek tasviriy san’ati vakillari — Chingiz Ahmarov, Rauf Tulyaganov, Akmal Nur, Javlon
Umarbekov, Bahodir Jalolov, Bobur Ismoilov kabi san’atkorlarning natyurmort janridagi asarlari ham tahlil
qgilinadi. Ularning asarlarida milliylik, estetik mushohada, ranglar uyg‘unligi va zamonaviylik unsurlarining o‘zaro
bogligligi ochib beriladi.

Kalit so‘zlar: estetik tafakkur, kasbiy kompetensiya, milliylik, natyurmort, zamonaviylik, pedagogik yondashuv.

KIRISH

Hozirgi zamon tasviriy san’at ta’limida natyurmort janri o‘quvchilarning badiiy didini
shakllantirish, kompozitsion tafakkurini rivojlantirish, ranglar uyg‘unligini anglash va realistik
tasvirlash malakasini mustahkamlashda muhim vositalardan biri sifatida xizmat gilmoqda.

Ushbu maqolada aynan shu janrning tarixiy-estetik o‘rni va pedagogik ahamiyati chuqur ilmiy
tahlil etiladi. Maqolaning asosiy maqgsadi - turli davrlarda va maktablarda natyurmort janrida
ishlagan rassomlar asarlarini rekonstruktiv yondashuv asosida tahlil qilish, ya’ni ularni fagat
tashqi ko‘rinish yoki mazmun bilan emas, balki ularning yaratilgan davri, ijtimoiy-madaniy
konteksti, individual uslubiyati va estetik qarashlari bilan birga o‘rganishdir. Rassomdan imkon
qadar aniq, minimal vositalardan foydalangan holda tasvirni, haqiqiy modeldagi taassurotni
yetkazish talab etiladi. Klassik modellashtirishga murojaat qilmasdan, obyektning hajmini,
materialini, teksturasini ko‘rsatish kerak. Predmetning shaklini tahlil qilingan holda, obyektni
real tasvirdan rang tekisligiga o‘tkazadigan sivilizatsiyalashgan modellashtirish va tanlash
kerak bo‘ladi [1, 104-b.]. Bunday tahlil natyurmort asarlarini oddiy predmetlar to‘plamidan
iborat tasvir deb emas, balki zamon ruhi, rassom shaxsiyati va badiiy tafakkurning bir butun
ifodasi sifatida talqin qilish imkonini beradi. Insonning atrofini o‘rab turgan real maishiy,
joylashgan va kompozitsiya jihatidan yaxlit guruhni tashkil qilgan narsalar tasvirlanadi.
Shuningdek, bu janrda yaratilgan rassomlik asari ham natyurmort deb ataladi. Asosan,
dastgohli rassomlik (rangtasvir va grafika)da, qisman haykaltaroshlik (asosan, relyef)da
ishlanadi. Natyurmortda “jonsiz buyumlar” (Masalan, uy-ro‘zg‘or buyumlari, qurol-aslahalar va
boshqalar)dan tashqari, tabiatdan ajratib olingan va buyum, narsalarga aylantirilgan jonli
tabiat narsalari (stoldagi baliq, vazadagi gul va boshqalar) ham tasvirlanadi. Asosiy mavzuni
to‘ldirish uchun ba’zan natyurmortga odamlar, hayvonlar, qushlarni ham kiritish mumkin.
Maishiy asosidan ajratib olingan mayda narsalarning muhimligi boshqga janrlarga nisbatan
natyurmortda namoyon bo‘ladi.[2, 26-b.]. Maqolada G‘arb san’atining mashhur vakillari - Piter
Klays, Jan Batist Sharden, Frants Snyders, Igor Grabar, Pavel Kuznetsov, Pyotr Konchalovskiy
kabi rassomlarning natyurmort asarlari tahlil qilinadi. Ularning har biri ushbu janrga o‘ziga xos
yondashuv olib kirgan: Sharden oddiy maishiy predmetlarni go‘zallik timsoliga aylantirgan
bo‘lsa, Snyders ulkan ovqat sahnalarini hayotiy detallar bilan boyitgan, Grabar va Kuznetsov
esa rus realizmi va postimpressionizm yo‘nalishlarida ish olib borgan. Shu bilan birga,
magqolada o‘zbek tasviriy san’ati vakillari - Chingiz Ahmarov, Rauf Tulyaganov, Akmal Nur,
Javlon Umarbekov, Bahodir Jalolov, Bobur Ismoilov kabi rassomlarning natyurmort janrida
yaratgan asarlari ham tahlil qilinadi. Bu rassomlar milliylik, madaniy qadriyatlar, ranglar
uyg'unligi va zamonaviy san’at uslublarini sintez qilish orqali o‘zbek natyurmort san’atini
rivojlantirdilar. Ularning asarlarida xalq hunarmandchiligi, an’anaviy hayot tarzi, estetik
mushohada va falsafiy ramzlar oz ifodasini topgan. Natyurmort san’atini bu tarzda
rekonstruktiv tahlil qilish, ayniqsa, bo‘lajak tasviriy san’at o‘gituvchilari uchun nazariy va
amaliy jihatdan muhim ahamiyatga ega. Bu ularning nafaqat kasbiy kompetensiyasini
rivojlantiradi, balki o‘quvchilarga san’atni anglash va estetik fikrlash malakalarini singdirishda
samarali vosita bo‘lib xizmat qiladi. Xulosa qilib aytganda, maqolada taqdim etilgan tahlillar
natyurmort janrining chuqur badiiy va tarbiyaviy salohiyatga ega ekanligini ko‘rsatadi. Bu janr
orqali san’atshunoslik bilimlari, ranglar bilan ishlash madaniyati, kompozitsion fikrlash va
milliy qadriyatlarga asoslangan estetik dunyoqarash shakllanadi.

ADABIYOTLAR TAHLILI VA METODOLOGIYA

Ushbu tadgiqotda natyurmort janrida ijod gilgan G‘arb va o‘zbek rassomlarining asarlari
rekonstruktiv, san’atshunoslik, pedagogik va empirik yondashuvlar asosida chuqur tahlil
qilindi. Har bir metod oziga xos izlanish tamoyillariga asoslangan bo'lib, quyidagicha amaliy
misollar bilan boyitilgan:

1. Rekonstruktiv tahlil metodi: Mazkur metod orqali rassomning ijodi va asar yaratilgan
davr konteksti o‘zaro bog‘liq holda o‘rganildi. Misol: Jan Batist Shardenning “Kichik nonushta”
(1739) asari XVII-XVIII asr Fransiya jamiyatidagi o‘rta qatlamning hayot tarzi, ularning badiiy-
estetik qadriyatlari asosida rekonstruksiya qilindi. Asardagi oddiy predmetlar orqali davrning
oddiylikka gaytish g‘oyasi va “g‘amxo‘rlik estetikasini” ko‘rsatish maqsadi yoritildi.

2. San’atshunoslik tahlil metodi: Asarlarning shakl, rang, yoruglik va kompozitsion
qurilishi texnik jihatdan tahlil qilindi. Misol: Bahodir Jalolovning “Yozgi mevalar” nomli
natyurmorti rang-barang mevalar orqali o‘zbek milliyligining yorqinligini ko‘rsatadi. Ushbu
asarda yorug‘lik manbasining tabiiylik bilan uyg‘unligi, mevalarning fakturasini aniqlik bilan
aks ettiruvchi yozma uslub tahlil gilindi.

3. Komparativ (taqqosiy) metod: G‘arbiy va o‘zbek san’atkorlarining asarlari o‘zaro
solishtirildi. Misol: Piter Klaysning barokko uslubidagi “Soat va tasbehli natyurmorti” bilan
Rauf Tulyaganovning “Qadim buyumlar bilan natyurmorti” tagqoslandi. Ikkala rassomda ham
vaqt, xotira va hayotiylik ramziy obrazlar orqali aks ettirilgan bo‘lib, biri yevropacha dramatik
nuqtai nazardan, ikkinchisi esa milliy xotira va qadriyatlar timsoli sifatida talqin qilindi.

4. Tafsilotli vizual tahlil metodi: Asardagi har bir detal, uning joylashuvi va ramziy ifodasi
o‘rganildi. Misol: Chingiz Ahmarovning natyurmortidagi sopol idish, ipak mato, non va mevalar
— o0‘zbek madaniyati, mehmondo‘stlik va hayot falsafasining badiiy ifodasidir. Bu elementlar
oddiy predmet bo‘lib ko‘rinsa-da, milliy identitetni vizual kodlar orqali ifodalaydi.

5. Pedagogik-analitik yondashuv: Asarlarning ta’limiy ahamiyati va didaktik
imkoniyatlari aniqlanib, pedagogik tavsiyalar ishlab chiqildi. Misol: Akmal Nurning
rangtasvirdagi natyurmortlari san’at darslarida talabalarga hayotiy kuzatuvchanlikni, predmet
fakturasini tasvirlashda noziklikni o‘rgatish uchun o‘quv materiali sifatida foydalanildi.
Talabalar ushbu asarlar orqali ranglar uyg‘unligi va kompozitsion markazni belgilash
ko‘nikmasini shakllantirdilar.

6. [lmiy-empirik kuzatuv va tahlil:

San’at muzeylari, kataloglar va ragamli arxivlar orqali amaliy kuzatuvlar o‘tkazildi.
Misol: Toshkent San’at muzeyi va O‘zbekiston Badiiy Akademiyasi fondidagi o‘zbek
rassomlarining natyurmort asarlari tahlil qilinib, ularning katalog tavsiflari bilan solishtirildi,
asarlar yaratilgan yillar, texnika va materiallar haqidagi ma’lumotlar umumlashtirildi. Bu
metodlar asosida amalga oshirilgan tahlil natyurmort janrining nafaqat badiiy, balki pedagogik,
estetik va ma’naviy tarbiyaviy salohiyatini ochib beradi. Bu yondashuv bo‘lajak tasviriy san’at
o‘gituvchilari uchun nazariy asos bo‘lib xizmat qiladi.

NATIJALAR

Mazkur ilmiy maqola doirasida amalga oshirilgan tahliliy, nazariy va empirik tadqiqotlar
asosida natyurmort janrida ishlagan rassomlar asarlarini rekonstruktiv yondashuv asosida
o‘rganish quyidagi muhim ilmiy-nazariy va amaliy natijalarni yuzaga chiqardi: Natyurmort
janrining tasviriy san’atdagi mustaqil badiiy ifoda vositasi sifatidagi o‘rni mustahkamlandi.
O‘rganilgan san’at asarlari asosida natyurmort nafagat kompozitsion mashq yoki texnik
ko‘nikmalarni mustahkamlash vositasi, balki rassomning estetik qarashlari, dunyoqarashi va
ichki kechinmalarini vizual ifodalash imkonini beruvchi yuksak badiiy shakl ekani isbotlandi.
Rekonstruktiv tahlil metodining natyurmort asarlarini tahlil qilishdagi samaradorligi
tasdiqlandi. Rangtasvir san’atining tengsiz ustasi - fransiyalik rassom Jan Batist Simeon
Shardenning «San’at atributlari» asarini kuzatganimizda, unda oddiy buyumlarning yuksak

badiiy tasviri aks etganligining guvohi bo‘lamiz. N. Kashina, Z. Kovalevskaya, Yu. Yelizarov, R.
Ahmedov, G.Abdurahmonov, N. Ten, A. Yunusov, A. Mirzayev, A. Ikromjonov kabi ko‘plab
natyurmort janrining ustalari va umidli yosh rassomlar tabiat yaratgan noz-ne’matlarga
bo‘lgan mehrlarini oz asarlarida ifodalaganlar. Natyurmort tasviriy san’ atning alohida janri
hisoblanadi. Natyurm ortda shakli, mazmuniga qarab har bir buyumning tutgan o‘rnini yoritib
berish lozim. Tasvirlanayotgan buyumlarning shakli, rangi, tuzilishi, fazoviy holati jihatdan bir-
biridan farq qilishiga alohida ahamiyat berish kerak. [3, 24-b.]. Mazkur metod yordamida
rassomning asari san’atshunoslik tahlili bilan birga, madaniy-falsafiy, tarixiy va psixologik
qatlamlar bilan boyitilgan holda o‘rganildi. Bu esa asarning chuqur ma’nosini ochish, uni
kontekstual talqin qilish imkonini berdi. Masalan, Pyotr Konchalovskiyning “Oq xalatli
natyurmorti” orqali XX asr boshidagi rus jamiyatidagi zamonaviylik va uy muhitining uyg‘unligi
ifodalangan. O‘zbek rassomlarining natyurmortga yondashuvida milliy qadriyatlar, hayotiylik
va ramziylik kuchli ifodalangani aniqlandi. Chingiz Ahmarov, Javlon Umarbekov, Akmal Nur
kabi rassomlarning asarlarida qadimiy buyumlar, non, choynak, meva va matolar tasvirlanib,
o‘zbek xalgining kundalik hayotidagi go‘zallik va ramzlar badiiy ifoda topgan. Bu esa milliy
identitetni vizual ifodalashning samarali usuli sifatida e’tirof etildi. Talabalar bilan olib borilgan
kuzatuv va tajriba ishlari natyurmort asarlarini tahlil qilish orqali ularning badiiy-estetik
tafakkuri va ijodiy yondashuvi rivojlanishini ko‘rsatdi. Amaliy mashg‘ulotlarda ishtirok etgan
talabalar rassom asarini faqat nusxa ko‘chirish emas, balki uni tahlil qilish, mazmun va ramziy
qatlamlarini tushunishga intilishdi. Bu esa talabalarda kuzatuvchanlik, fikr bildirish, badiiy
tafsir qilish va mustagqil ijod qilish qobiliyatini rivojlantirdi. San’at asaridagi predmet tanlovi
orqali ijtimoiy-estetik g'oyalar ochib berilishi mumkinligi isbotlandi. G‘arbiy rassomlar -
Sharden, Kalf, Grabar asarlarida kitob, musiqiy asbob, o‘lchov moslamalari kabi predmetlar
orqali ilm-fan, ma’rifat va madaniyat qadriyatlari targ‘ib qilingan bo‘lsa, o‘zbek rassomlari
asarlarida milliy urf-odatlar, mehmondo’stlik, tabiat bilan uyg‘unlik ramziy tarzda berilgan. [4,
82-b.] Milliy san’at asarlarini rekonstruktiv tahlil qilish orqali didaktik material sifatida
foydalanish bo‘yicha metodik asoslar ishlab chiqildi. Rassomlik ta’limida natyurmortni
o‘rganish uchun vizual tahlil kartochkalari, savol-javobli metodikalar, ramzlarni aniqlash
mashqlari, milliy qadriyatlar asosida mavzu tanlash kabi amaliy usullar ishlab chiqildi. Bu
orqali talabalarning tanqidiy fikrlash va badiiy tafsirga tayangan yondashuvlari shakllandi.

Maqgola mazmunida o‘zbek san’at maktabining natyurmortda o‘ziga xos estetik
tamoyillari shakllangani dalillandi. Bu maktabda asosan oddiy, ammo chuqur ma’no
yuklaydigan predmetlar orqali badiiy mushohada, rang va ritm orqali his-tuyg‘ularning nozik
ifodasi, rang tanlashda esa milliylik va zamonaviylik uyg‘unligi ustuvorlik gilmoqda. Bu esa
o‘zbek natyurmort san’atining mustaqil uslubiy maktab sifatida qaralishini ta’'minlaydi.
Natyurmort janri orqali xalgning madaniy xotirasi va tarixiy ongini san’at vositasida uzluksiz
ifodalab borish imkoniyati asoslandi. Har bir asarda oz zamonasi, hayot falsafasi va jamiyat
ko‘rinadi. Demakki, natyurmort oddiy ko‘rinishga ega bo‘lsa-da, u tarixiy hujjat sifatida ham
qaralishi mumkin. Bu esa san’atshunoslikni tarix, madaniyatshunoslik, sotsiologiya fanlari
bilan integratsiyalashuviga zamin yaratadi.

MUHOKAMA

Ushbu tadqiqot natyurmort janrining tasviriy san’atdagi estetik, pedagogik va madaniy-
falsafiy ahamiyatini keng yoritishga xizmat qildi. Rekonstruktiv tahlil yondashuvi orqali
rassomlar ijodi faqat tasviriy vositalar darajasida emas, balki ularning ichki mazmuni, tarixiy
konteksti va estetik g‘oyalari nuqtai nazaridan keng muhokama qilindi. Avvalo, natyurmortning
vizual tafakkurni rivojlantiruvchi vosita sifatidagi o‘rni tasdiglandi. Bu janr o‘quvchi va
tomoshabinni realistik tasvirlar orqali hayotiy tafsilotlarga chuqur e’tibor bilan qarashga, shakl
va predmetlar ortidagi ramziy ma’nolarni ilg‘ashga undaydi. Ayniqsa, rekonstruktiv yondashuv
orqali asardagi har bir detal mustaqil semantik yukka ega ekani aniqlandi. Tadqiqot davomida
shuni ko‘rish mumkinki, G‘arb rassomlari natyurmort orqali diniy, ma’rifiy va ekzistensial
g'oyalarni ifodalashga moyil bo‘lgan, bu esa ularning asarlarida dramatizm va falsafiy
chuqurlikni yuzaga keltirgan. Masalan, Sharden va Snyders asarlarida hayotning foniyligi,
vaqtning o‘tkinchiligi, insoniy mehnat va mehnatkashlik madh etilgan. Bu jihatlar
kompozitsiyadagi predmetlar tanlovi, yoruglik-soya bilan ishlash texnikasi va ranglar
uyg‘unligi orqali ochib berilgan. Ozbek rassomlarining natyurmortga yondashuvida esa estetik
mushohada, milliy qadriyatlar va hayotiy realiyalarning ifodasi ustuvor bo‘lmoqda. Misol
uchun, Chingiz Ahmarov yoki Rauf Tulyaganov asarlarida xalq amaliy san’ati unsurlarini - sopol
idishlar, kashta, choynak, matolar kabi elementlarni tasvirlash orqgali san’atda milliylikni aks
ettirishga intilish ko‘zga tashlanadi. Bu jihatlar orqali natyurmort xalq hayotining vizual
hujjatiga, madaniy xotira manbaiga aylanadi. Muhokama jarayonida aniqlanganki, natyurmort
janri talabalarning estetik tafakkuri va badiiy idrokini shakllantirishda samarali vosita
hisoblanadi. [5, 56-b.] Rassomlar asarlarini tahlil gilish orqali talabalar badiiy asarni chuqur
o‘rganish, ramziy gatlamlarni talqin qilish, individual fikr bildirish, milliy san’at maktablariga
nisbatan estetik munosabat shakllantirish imkoniyatiga ega bo‘lishadi. Bu esa o‘z navbatida
bo‘lajak tasviriy san’at o‘qituvchilarida kasbiy kompetensiyani rivojlantirishda muhim o‘rin
tutadi. Bundan tashqari, natyurmort san’atini rekonstruktiv yondashuv asosida tahlil qilish uni
faqat go‘zallikni ifodalovchi janr emas, balki axborot, ma’no va estetik qadriyatlarni yetkazuvchi
vosita sifatida ko‘rishga yo‘l ochadi. Har bir predmet - u non bo‘ladimi, gadim idishmi, meva
yoki kitob bo‘ladimi - rassom uchun bir vosita, tomoshabin uchun esa ko‘p gavatli ma’no
tashuvchiga aylanadi. Shu bois, san’atshunoslikda bu yondashuvni chuqurlashtirish muhim
ilmiy vazifa sifatida qaralmogda. Shuningdek, muhokama davomida o‘quv jarayoniga oid ayrim
kamchiliklar ham aniqlangan. [6, 38-b.] Jumladan, ba'zi o‘quv dasturlarida natyurmort
janrining o‘rganilishi yuzaki, faqat nusxa ko‘chirish darajasida olib borilayotgani aniglangan.
Bu esa talabalarda asar mazmuniga Kkirib borish, tahliliy yondashuvni shakllantirish
imkoniyatlarini cheklaydi. Shu sababli, metodik tavsiyalarda rekonstruktiv, estetik va tafsiriy
yondashuv asosida ishlab chiqilgan tahlil mashgqlarini joriy qilish taklif etildi. Xulosa qilib
aytganda, natyurmort janri faqat estetik zavq bag‘ishlovchi emas, balki tarixiy tafakkur,
madaniy xotira, milliylik, pedagogik kompetentsiya va estetik mushohada shakllantirish
vositasi ekanligi ilmiy asosda isbotlandi. Bu esa ushbu janrni tasviriy san’at ta’'limida chuqur va
zamonaviy yondashuv asosida o‘rganish zarurligini taqozo etadi.

XULOSA

Ushbu maqgolada natyurmort janrining tasviriy san’atdagi badiiy, estetik va pedagogik
imkoniyatlari chuqur tahlil qilindi. Tadqgiqot doirasida g‘arbiy va o‘zbek san’atkorlarining
natyurmort asarlari rekonstruktiv yondashuv asosida o‘rganilib, ularning mazmuniy

gatlamlari, kompozitsion xususiyatlari va estetik niyatlari chuqur tahlil qilindi. Olib borilgan
ilmiy-nazariy izlanishlar natijasida quyidagi muhim xulosalarga kelindi: Natyurmort - mustaqil
badiiy janr sifatida san’atda chuqur estetik va ramziy ma’no yuklaydigan shakldir. U nafagat
predmetlarning real tasviri, balki rassom dunyoqgarashining, davr ruhining va falsafiy-estetik
g'oyalarning ifodasidir. Shu bois, bu janrni o‘rganish san’atshunoslik va pedagogik nuqtai
nazardan nihoyatda dolzarbdir. Rekonstruktiv tahlil metodi natyurmort asarlarini kontekstual,
tarixiy va shaxsiy ijodiy yondashuv asosida anglash imkonini beradi. Bu uslub yordamida
rassomning asari uning biografiyasi, davr realiyalari, madaniy qadriyatlari va estetik qarashlari
bilan bog‘lanib talqin qilindi. Bu esa tasviriy san’at tahliliga ko‘p qavatli yondashuvni ta’'minladi.
O‘zbek rassomlari ijodida natyurmort janri milliy estetik tafakkurning ifodasi sifatida
shakllangani isbotlandi. Chingiz Ahmarov, Rauf Tulyaganov, Akmal Nur, Javlon Umarbekov va
boshqa san’atkorlarning asarlarida o‘zbek xalqining hayoti, urf-odatlari, madaniy gadriyatlari
badiiy obrazlar vositasida aks ettirilgani, ularning ranglar, shakllar va materiallar orqali vizual
talgini ochib berildi. Natyurmort janri ta’limda estetik tarbiya va badiiy tafakkurni
shakllantirishda samarali vosita sifatida namoyon bo‘ldi. Talabalar bilan olib borilgan amaliy
mashg‘ulotlar, tahliliy suhbatlar va kuzatuvlar natyurmort asarlarini rekonstruktiv tahlil gilish
orqali ularning estetik didi, badiiy tafakkuri va ijodiy mushohada qilish ko‘nikmalari
rivojlanganini ko‘rsatdi. San’at asaridagi predmetlar tanlovi orqali jamiyatdagi g‘oyaviy, axloqiy
va estetik qadriyatlar aks ettiriladi. G'arb rassomlarida vaqt va ma’rifat, inson va fan, hayot va
o‘lim kabi g‘oyalar ustuvor bo‘lsa, ozbek rassomlarida milliy urf-odatlar, hayotiy quvonch,
madaniy meros ramziy elementlar sifatida berilgan. Natyurmortning zamonaviy ta’limdagi
o‘rni faqat tasviriy ko’nikmalar emas, balki tafakkur, kuzatuvchanlik, madaniy ong va milliy
identitetni shakllantirish bilan bog‘liqdir. Bu esa mazkur janrni tasviriy san’at o‘qituvchilari
tayyorlov dasturlarida chuqur o‘rganilishini, zamonaviy metodika asosida yondashilishini talab
etadi. Tadqiqot natijalari tasviriy san’at ta’limida natyurmort janrini o‘rganishga innovatsion
va chuqur didaktik yondashuv zarurligini ko‘rsatadi. Rekonstruktiv, estetik, tafsiriy va tagqosiy
metodlar asosida ishlab chiqilgan mashg‘ulot shakllari orqali talabalar san’at asariga chuqur
kirib borish, mustaqil fikr yuritish va badiiy mulohaza qilish malakasini egallaydi.

